
Carta Cha Sacuhun Ra Apostol
Pablo Chi Nayivi Nuu Efeso Cha
Yihi Cuenda Nyoo

Nusacuhtinra Pablo noo tutu chi fiu fiuu Efeso cha
yihi cuenda Nyoo
1Yuhu ra Pablo cuvi noo ap6stol ra Jesucristo.
Vatyl yucuan cuhva cufii maa Nyoo. Tyai noo
carta ihya chi tandihi ndo cha yihi ndo cuenda
Nyoo fiuu Efeso chifia, ta nii ifii ndo chind ifii ndo
chira Cristo Jesus. Taiinri cuvindo chihinra. 2Na
nasoco Nyoo ta Sutu Mafii yo Jesucristo chindo. Ta
nacuhva ra cha taxiri coo afiima ndo.

Cha iin ri cuvi yo chihin ra Cristo, Nyoo nasoco
xaanra chiyo
3 Na sacahnu yo chi Nyoo, ra cuvi Sutu Sutu
Maii yo Jesucristo. Vatyi nasocO xaan ra chi
yo chihin tandihi nuu cha vaha cha iy6 andivi
cha cuenda cha iin ri cuvi yo chihin ra Cristo.
4 Vatyi nyata ni cumafii ca savaha ra fiuhu fayivi
ta nacachi vaha ra chi yo tyi cu in ri yo chihin
ra Cristo. Vatyi tyicuan caa cundundii yo nuu ra
chihin cha fiahri ca cuatyi yo. Cha cuenda cha cufii
ra chi yo, 5 ta nyata cha naha ta tyaa ra cuhva
chi yo vatyi nanduvi sehe ra chi yo cha cuenda
ra Jesucristo. Tyicuan caa sacuvi ra vatyi yucuan
cuhva cufii maa ra. ¢ Yucuan chaha tyicuan ri
sacahnu yo chi ra. Vatyi vaha xaan fdyivi cuvi ra.

Ta cahnu xaan tumani ifii chaha ra chi yo. Vatyi
sacuiinrirachiyo chihin Sehera, ra cha cufiixaan
ra chi. 7Ta cha cuenda cha cufii xaan Nyoo chi yo,
natava ra chiyondaha rafiavaha, tacuhva chama
cutuiii chi yo. Vatyi chihin cha chati nifii Sehe ra,
sandachi ra cuatyi yo. Ta tyicuan caa saha Nyoo
ticahnu ifii chiyo. 8 Ta vatyi cahnu xaan tumafii ifii
saha ra chi yo, chahd xaan ra cha chifii tufii ra chi
yo. 9Ta chahd ra cha cutufii ifii yo tuhun ra cha fia
chito fdyivi. Vatyisacotd ra chiyo yoso cuhva tyaa
ra cuhva tyi sacuvi ra chihin tandihi cha iy6 cha
cuenda ra Cristo. 10 Vatyi coo quivi cuchino cava
cha tyaa ra cuhva tyi sacuvi ra. Vatyi cusandu iin
ri ra tandihi cha iy0 ihya fayivi ta cha iy6 andivi,
ta tandihi cucunyaa ndaha ra Cristo. Vatyi maa ra
cucunyaca faha ra tandihi.

11 Cha cuenda ra Cristo fiihi tucu maa yo cha
tahan chi chi yo. Vatyi Nyoo nyata cha naha
nacachi ra chi yo tyi cu #n ri yo chihin ra Cristo.
Tyicuan caa tyaa Nyoo cuhva tyi cusacuvi ra. Ta
maa ra sacuvi tandihi yoso cuhva nyehé maa ra
tyi vaha. 12 Ta tyehe caa sacuvi ra tacuhva vatyi
nyuhu cha nachino ifii ndi chi ra Cristo cha xihna
ri, coo ndi soco cha sacahnu ndi chi Nyoo cha
cuenda cha cahnu cuvi maa ra. 13 Ta tyicuan caa
tucu nyoho. Vatyi quivi chifii ndo tuhun Nyoo cha
ndicha vaha, catyi fiu chi ndo tuhun ra Cristo yoso
caa sacacu ra chi yo. Ta ching ifii ndo chi ra. Ta
ndu in ri ndo chihin ra. Ta tari cha tyaa Nyoo
tufii ra chi ndo cuvi cuan, vatyi chaha ra Tatyilira
cohon afiima ndo, tari cuhva catyi ra tyi sacuvi ra.
14Taican maa TatyiIi cuvi cha chaha quiyi ri Nyoo

chi yo tacuhva cuvi naquehen ca yo cha cucuhva
ra chi yo. Vatyi tyinyeé Tatyi Ii ra chi yo nyacua
nya quivi ndihi sacacu ra chi yo, cha cuvi yo fidyivi
chira. Ta tandihi ihya sacuvira chihin yo tacuhva

sacahnu yo chi ra. Vatyl maa ra cahnu ca ra cuvi
ra.

15-16 Yucuan chaha, cuhva cha chican tahvi chi
Nyoo, fia sandihi tuhun cha nacuhvé tyahvi nyoo
chi ra cha cuenda ndo. Vatyi fiihi tuhun tyi chind
vaha ifii ndo chi Sutu Mafii yo Jesucristo. Ta cufii
xaan ndo chi tandihi fiu tahan yo fiu yihi cuenda
Nyoo. 17 Chiquén chi Nyoo Sutu Sutu Maiii yo
Jesucristo. Vatyi ican ra cuvi ra cahnu ca. Ta
chiquén chi ra nacuhva ra cha chifi tufii Tatyi
Ii ra chi ndo, tacuhva cutuii ifii ndo cha safiaha
ra chi ndo. Vatyi cohon nuu vaha ca ndo chi ra.
18 Ta chiquén chi ra, na nufia ra cha chifii tufii xifii
ndo, na coto ndo fida cha cufii ra cha naquehen
ndo cha cuenda cha cana ra chi ndo. Ta na coto
ndo fiana cha tyaqui ta tyayii cha chaha Nyoo chi
yo fiu yihi cuenda ra. 19 Ta chiquén chi Nyoo tyi
cuhva ra cha coto ndo fiana cha cahnu tunyee ifii
iy0 chi ra, nyacua fia cuvi tyicuhva yo. Ta ican
cuan tyinyeé chi yo cha chino ifii yo chira. Ta suri
maa chihin tunyee ifii ihya 20 Nyoo sanandoto ra
chi ra Cristo. Ta cuatyaa ra chi ra chiyo vaha ra
nya andivi. 21 Ta yucuan cuvi nu sacahnu xaan ca
Nyoo chi ra Cristo cha nuu tandihi ca cha nyaca
Naha siqui fiuhu Aayivi ihya ta andivi fiandihi. Cuvi
ri tandihi rey, o cuvi ri ra cuvi tyifio nahnu, o cuvi
ri angel andivi. Soco yori yo6 ca ra cahnu fayivi
ihya ta niri fayivi cha cua coo. Vatyi noo tuhun
ri maa ra Cristo cuvi ra cahnu cuvi. 22 Ta tandihi

cuii maa chaha Nyoo tyi cunyaca fiaha ra Cristo.
Ta suri chi maa ra chaha Nyoo vatyi cuvi ra xifii
o nuu chi fiu yihi cuenda ra. 23 Vatyi yoo, cha yihi
yo cuenda ra, cuvi yo cofio fiuhu ra. Ta maa yo ta
maa ra cuvi chinoo cofio fiuhu nanii ra. Ta maa ra
cuvi ra sandunanii tandihi.

2

Sacacu Nyoo chi yo cha cuenda cha cufii ra chi
yo
1 Nyoo chaha ra noo fiayivi chaa chi ndo tyi coo
ndo quivi ndu iin rindo chihin ra Cristo, vasi nicaa
ni ifii ndo cuatyi quivi cuan. Ta tari maa cha chihi
afiima ndo tyi fiahri maa fiayivi Nyoo chinyaa afiima
ndo. 2 Ta chinyacuvi ndo cuhva nyacuvi fidyivi
fia fiohd nuu Nyoo. Ta chinyicon ndo chi cuihna
ra cuvi nuu. Ta ican ra cuvi tatyi fia vaha cha
tyiyuhu chi fiu fia quichahd nu cahdn Nyoo. 3 Ta
suri tyicuan caa chiyo tucu yoo quivi cuan. Vatyi
chinyacuvi yo cha fia vaha cha quichi cuvi ifii yo
cha cuiii cofio fivhu yo. Ta sacuvi yo yoso cuhva
chicaxifiyo. Ta cha cuenda tuhun cha chinyacuvi
yo tahan chi tachi tufii Nyoo chi yo inuu ri chihin
tandihi ca fiu sacuvi cha fia vaha. 4 Soco Nyoo
cundahvi xaan cufii ra nyehe ra chi yo. Vatyi cufii
xaanra chiyo. 5Ta vasi cuaha xaan cuatyi yo quivi
cuan, tari quivi cha chihi afiima yo chihin cuatyi
cuan, soco Nyoo chaha ra cha conyito afiima yo
noo fayivi chaa, vatyi sacu iin ri ra chi yo chihin
ra Cristo. Ta cha cuenda tumaiii ifii cha saha Nyoo
chi ndo ta cacu ndo. 6 Ta tari quivi cha sanandoto
Nyoo afiima yo quivi nandoto ra Cristo Jesus. Vatyi
iy0 yo noo fiayivi chaa cha chaha maa Nyoo tyi coo

yo. Ta tari quivi cha cuatyaa ra chi yo andivi. 7 Ta
sacuvi Nyoo tyehe caa tacuhva vatyi nu cuahan
ca chi quivi cusafiaha ra chi tandihi fiayivi yoso
cuhva cha cahnu tumaiii ifii chaha ra chi yo cha
cuendara Cristo Jesus. Vatyivaha xaan fidyivi cuvi
ra chihin yo tyisacuiinrira chiyo chihin ra Cristo.
8 Vatyi cha sacacu Nyoo chi yo cuvi chi noo cha
chaha ra chi yo. Ta naquehén yo tumaii ifii cuan
chihin cha chind iiii yo chira. Ta cha sacacu Nyoo
chiyo fiima noo cha cuvi sacuvi maa yo cuvi. Vatyi
yucuan cuvi noo tumaiii ifii cha sacuvi ra chihin
yo. 9 Nima cha cuenda cha sacuvi yo cha vaha ta
cuita ifii yo cha sacacu cuan chi yo. Tyehe ta cuvi
chi tyicuan caa, cahnu cusaha yo chi yo. 10 Nyoo
sacuvi ra vatyi nduvaha afiima yo chihin cha ndu
iin ri yo chihin ra Cristo Jesus. Ta sacuvi ra tyehe
caa tacuhva vatyi cuvi sacuvi yo cha vaha. Vatyi
maa ra tyaa ra cuhva nu quichi quivi vatyi tyicuan

ri sacuvi yo cha vaha.

Cuvi ri yo fiu Israel, o cuvi ri yo fiu inga fluu,
soco cha cuenda ra Cristo éin ri fidyivi chi Nyoo cuvi
tandihiyo

11 Yucuan chaha nicohon ifii ndo cuhva chiyo
ndo nu quichi quivi, tyi cuvi ndo fdyivi cha fiima
fiu Israel cuvi. Ta catyifidyivi Israel tyi fiu cha fiima
ri tuhun cuvi ndo cha fia sacuvi ndo costumbre

circuncision tari sacuvi maa ra. Ta cha cuenda
cuan cufii maa ra Israel tyi vaha ra nuu Nyoo ta

nyoho fia vaha ndo. 12 Nicohon ifii ndo vatyi nu
quichi chi, yori ra Cristo chinyaa afiima ndo. Ta
Na iin ri cuvi ndo chihin fiu Israel. Ta fia chito ndo
tuhun cha tyihi tahan Nyoo chihin ra Abraham:

tuhun cha catyi Nyoo tyi cuhva ra cha nicoo vaha
yo chihin ra. Chiyo maa ndo fiuhu fayivi ihya
chihin cha yori Nyoo nyaa chihin ndo, ta fia yihi
ifii ndo cha cufiihi ndo. 13 Ta quivi cuan cafii Xxaan
chinyaa ndo chihin Nyoo. Soco vityin iin ri cuvi
ndo chihin ra Cristo Jesus. Maa ra Cristo chihi ra.
Ta chati nifii ra cha catyi ndo. Ta yucuan chaha
cuvi cuyatyin ndo nuu Nyoo. 14 Vatyi ra Cristo
sanicoQ vaha ra chi yo chihin Nyoo. Ta sandu iin
ri ra chininduvi yo. Sandu iin rira chi nyuhu cha
cuvi ndi fiu Israel chihin nyoho cha cuvi ndo fiu
inga fiuu. Ta sanduvaha ra cuhva iy0 yo. Vatyi tari
noo cha sanduva ra noo nama vehe cha nanyaa
mahfiu, cha chasi nu cu iin ri yo. 15 Maa ra Cristo
sandihi ra tuhun ley chahnu chihin cha chaha
cuenda ra cofio fiuhu ra tyi cuvi ra nu cruzi. Vatyi
tandihiley cuan sasiin chi chiyo. Tyinyuhu sacuvi
ndi costumbre cha catyi ley cuan. Ta nyoho fia
sacuvi ndo. Soco ra Cristo sandu iin ri ra chi yo
quivi chaha ra noo cuhva chaa tyi coo yo. Ta
tyicuan caa sanicog vaha ra chi yo. 16 Vatyi chihi
ra nu cruzi cha catyi cuatyi yo. Ta sacuvi ra vatyi
nanduvaha coo yo chihin Nyoo. Ta tyicuan caa
sanaa ra cha fia cufii nyehe yo chi tahan yo.

17 Ra Cristo quichi ra ta cahan ra tuhun vaha
Nyoo chihin yo: chihin nyoho cha caiii ca chinyicu
ndo chihin Nyoo ta chihin nyuhu fiu Israel, fiu
chito tuhun Nyoo. Catyi ra chi yo vatyi na nicoo
vaha yo chihin Nyoo. 18 Vatyi chaha cha catyi
cha chihi ra Cristo cha cuenda yo cuvi natuhva
ninduvi yo chi Nyoo Sutu yo. Vatyi noo ri Tatyi Ii
ra nyaa afiima yo: an cuvi ri yo fiu Israel, an cuvi

ri yo fiu cha fiima fiu Israel cuvi. 19 Yucuan chaha
nyoho fia cuvi ca ndo fiu inga fiuu. Soco nanduvi
ndo fidyivi fiuu Nyoo in ri chihin tandihi fiu yihi
cuenda ra. Nanduvi ndo fidyivi chi ra. 20 Ta cuvi
tucundo tari noo vehe. Ta ra apostol, ta ra profeta,
ra cachahd cuenda tuhun Nyoo cacuvi ra tari ra
catyihi yuu chaha vehe. Vatyi suri maa ra Cristo

cuvi yuu cha nifii ca cha yihi chaha vehe cuan.

21Ta cha cuenda maa ra Cristo cuahan ndaa vehe
cuantavehe cuanican cuvimaa yoiinrichihinra.

Ta cuahan sandu iin rira chi tandihi yo ta nanduvi
yo tari noo vehe ii nu nyad maa Sutu Mafi yo.

22Ta tyicuan caa tucu nyoho chihin tandsihi fiu yihi
cuenda Nyoo, nanduvi ndo tari noo nu iyé Nyoo.
Vatyi nyaa Tatyi Ii ra afiima tandihi yo.

3

Nyoo tachi ra tyifio chi ra Pablo vatyi cahan ra
tuhun ra chihin fiu cha fiima fiu Israel cuvt
1 Yucuan chaha yuhu ra Pablo fiohi vehe caa
ihya vatyi sacoté tuhun ra Cristo Jesus chi nyoho
cha fiima fiu Israel cuvi ndo. 2 Tahan chi natyihi
tufii ifii ndo tyl cahnu xaan tumaifi ifii chahda ra
chii cha cuenda cha vaha chi ndo, tyi sacoté chi
ndo. 3Vatyi cha yaha catyi suhva chi ndo yoso caa
safiaha Nyoo chii noo tuhun xehe. 4 Ta cuhva cha
sacuaha ndo tuhun cha yaha catyi chi ndo, cuvi
coto ndo yoso caa chaha Nyoo tyi cutufii ifii tuhun
ra Cristo cha fia chito6 fidyivi. > Vatyi nu quichi chi,
Nasafiaha Nyoo chifiayivi, tari safiaha ra chiapdstol
ta ra cacuvi profeta cha vityin. Vatyi Nyoo chihin
Tatyi Ii ra safiahd ra chi yo cha vityin. ¢ Ta tuhun

xehe cuan, ican cuviihya: vatyi nyoho cha fia cuvi
ndo fu Israel, iin ri cha cutahan chi chi ndo chihin
nyuhu cha cuvi ndi fiu Israel. Vatyi noo ri cofio
fiuhu ra Cristo cuvi yo. Ta cuifiihi yo cha catyi Nyoo
tyi cuhvara chiyo cha cuenda maa ra Cristo Jesus.

7Saha Nyoo tumafii ifii chi yuhu vatyi chaha ra
tunyee ifii ra chii tyi sacoté tuhun vaha ihya chi
fdyivi. 8 Soco cha cuenda chi yuhu cuvi noo ra

Iuhlu, noo ra ndahvi ca cha nuu tandihi ca fiu yihi
cuenda Nyoo. Soco sahd Nyoo tumafii ifii ihya chii.
Vatyi tacuhva cahin tuhun ra Cristo chihin fiu cha
fima fiu Israel cuvi. Ta sacoté chi fiu fiana cha tyayii
cha cufiihi fiu cha cuenda ra Cristo. 9 Tyatyifio
Nyoo chii tyisacote chitandihifiayivi yoso caa tyaa
ra cuhva nyata ni cumaiii ca savaha ra tandihi cha
iyo. Ta cha naha fia chaha Nyoo cha coto fidyivi
tuhun ihya. 10 Tyicuan caa cuvi tacuhva vatyi
vityin tandihi ra nyacd fiaha andivi cunyehe yoso
caa cha vaha cha sacuvi Nyoo chihin yo cha cuvi
yo fiu yihi cuenda ra. Ta cucoto ra tyi chifii tufii
xaan Nyoo. 11 Tandihi ihya chachi tahan chihin
cha tyaa Nyoo cuhva tyi sacuvi ra chihin Sutu
Maiii yo Jesucristo cha cuenda cha vaha chi yo.
12Ta cha cuenda maa ra Cristo iy6 chi ityi chi yo
cha chaa yo nuu Nyoo chihin cha fia yuhvi yo.
Vatyi chind ifii yo chi ra Cristo. 13 Yucuan chaha
chacu ndahvi nuu ndo tyi ma ndu uvi ifii ndo chi
Nyoo cha nyehi tindoho cha cuenda ndo. Vatyi
cuvichicha cuenda chavaha chi maando. Ta cusii
cuiii ndo cha cuenda ihya.

Chican tahvira Pablo chaha fiu, na cohon nuu ca
nu chira Cristo

14 Yihi ifii yoso cuhva cha vaha cha tyaa Nyoo
Sutu yo cuhva tyi cuhva ra chi yo. Ta yucuan

chaha chicuifii chiti nuu ra. 15 Maa ra cuvi ra
Sutu tandihi fidyivi cuenda ra: fiu cha cuahan coyo

andivi, ta fiu cha iyo0 ca siqui fiuhu fAayivi. Tandihi
yo cuvi yo fidyivi chi ra. 16 Ta chiquén chi ra na
sandunyee ra ifii ndo chihin Tatyi Ii ra cha nyaa
afiima ndo. Vatyi maa ra cahnu xaan ca cha tyayii
ra chahdra chiyo. 17 Ta na coo ra Cristo afiima ndo
vatyi chiné ifii ndo chi ra. Ta coo ndo chihin cha

cufii Nyoo chi ndo. Vatyi tari yihi vaha yoho noo
yutun chichi fiuht, tyicuan caa cunyaa vaha afiima
ndo chihin Nyoo. 18 Tyicuan ta cuacoo tunyee ifii
ra chindo tacuhva cuvi cutufii vaha ifii ndo chihin
tandihi fiu yihi cuenda ra vatyi cufii xaan ra Cristo
chi yo. Nyacua fia fiihi ca yo cuhva catyi yo yoso
cuhva cha cufiira chiyo. 19 Vatyi yaha xaan cahnu
cuan. Nyacua ma cuvi cohon nuu yo yoso cha cufii
ra chi yo. Soco cuiii cha nacoto ndo yoso cha cuiii
ra chiyo. Tyicuan ta fiahri ca cumafii chindo. Vatyi
Nyoo nyaa maa ra chihin ndo.

20 Ta vityin na sacahnu yo chi Nyoo, ra cha iy6
Xaan ca tunyee ifii chii. Vatyi cuaha vavaha ca cha
cuvi sacuvi ra cha nuu cuhva cha chican maa yo
chi ra o cha nuu cuhva cha chica xifii yo. Vatyi
suri chihin tunyee ifii ra cha iy6 chi yo, sacuvi ra
tandihi. 21 Y04 fiu chino ifii chi Nyoo, na sacahnu
yo chi ra tyicuan ri maa, ta tandihi tyembu cha
cuenda cha sacuvi ra Cristo Jesus. Ta na cuvi chi
tyicuan caa.

4

Cha cuenda Tatyili Nyooiinricuvitandihiyo cha
yihiyo cuenda ra Cristo

1 Yucuan chaha yuhu cha fiohi vehe caa cha
cuenda Sutu Mafii yo chacd ndahvi nuu ndo na

cachi coo ndo tari cuhva tahan chi coo fiu cha
nacana Nyoo chii. Vatyi chi nyoho nacana Nyoo

tyi cuvi ndo fidyivi chi ra. 2 Ndahvi saha ndo chi
ndo. Ta vaha cahan ndo chihin fidyivi. Cama
cuvi ifii ndo. Ta cunyee ndo fida cha saha noo

noo_tahan ndo chi ndo chihin cha cufii ndo chi
fiu. 3 Nducu ndo cuhva cha tyicuan ri cu iin ri ndo

chihin tahan yo. Vatyi maa Tatyi Ii Nyoo tyinyeé
chi yo, na coo vaha yo chihin tahan yo. 4 Vatyi
iy6 noo ri cofio fivhu ra Cristo. Ta ican cuan cuvi
tandihi yo. Ta tari cha noo ri Tatyi Ii Nyoo iy0,
tyicuan caa tucu iyo noo cha chito cachi yo tyi
cunaquehen yo tyi nacand ra chi yo. > Ta iy6 noo
ri Sutu Maiii yo nyacd fiaha chi yo. Ta noo ri chi
maa ra chiné ifii tandihi yo. Ta noo ri cha cuenda
maa ra condutya yo. 6 Ta noo ri Nyoo iy6 ta maa
ra cuvi ra Sutu tandihi yo. Ta maa ra nyaca fiaha
chi tandihi yo. Ta chotyifid ra chi tandihi yo yoso
cuhva cufii maa ra. Ta nyaa ra afiima tandihi yo.

7Chahara Cristo noo cuhva chinoonoo yo, vatyi
sacuvi yo tyifio nuu ra yoso cuhva cufii maa ra
cuhva ra. 8 Yucuan chaha cahan Nyoo tuhun ra
Cristo nu catyi chi:

Cuvi chasaha ra chi ra xaan ifii chi ra, ta nandaa
xica ra andivi chihin fiu tava ra ndaha ra fna
vaha.

Ta chaha ra cuhva yoso cuhva cusaha tyifio fiu
tyifio nuu ra, catyi chi.

9 ¢Ta f1da cha cuiii chi catyi cha nandaa xica ra
cuan? Cuiii chi catyi vatyi nog xihna ra nya yuvi
ca nu fivhu fayivi. 10 Ra cha nog cuan, nandaa
tucu ra nya nu sucun ca andivi. Vatyi tyicuan caa
ta cuvi sacutu ra tandihi maa ta cunyaa ra chihin
yo tandihi ityi. 11 Ta suri maa ra Cristo chaha ra
cha vaha chi yo. Chi suhva yo chaha ra tyi cuvi
yo apostol ra. Ta chi inga yo chaha ra cha cuhva
cuenda yo tuhun cha chaha ra chi yo, o saha yo
profetizar cuvi cuan. Ta chi inga yo chaha ra tyi
sacoto yo chi fdyivi yoso caa sacacu ra afiima yo.
Ta chi inga yo chaha ra cha quihi ndaha yo chi
fiu yihi cuenda ra, ta chi inga yo chaha ra cha
cuvi safiaha yo tuhun ra chi fiu. 12 Tyicuan caa
chaha Nyoo tyifio chi yo vatyi cunyaa yo tyifio
cha sandunyeé yo ifii tahan yo vatyi cuvi yo cofio
fivhu ra. 13 Nyacua nya cu iin vaha tandihi yo cha
cuenda cha chin¢ vaha ifii yo chi Sehe Nyoo. Ta
cohon nuu vaha yo chi ra. Tyicuan caa ta cutu yo
chihin tandihi cha vaha cha chaha ra Cristo chi
yo. 14Yucuan ta ma cuvi ca yo tari ra cuatyaa.
Vatyi totyehe ri chino ifii ndotyin fida noo tuhun
cha fiima ri tuhun sandavi fiaha fiu chi ndotyin. Ta
coto cutondo xifii yo tyicuan caa chihin tuhun cha

Na ndicha cha safahd fiu sandavi fiaha. 15 Soco cha
nuu cha cuviyo tarira cuatyaa, cuii chi cha cahan

yo cha ndicha chihin cha cuifii yo chi Nyoo ta chi
Ndyivi. Ta ndunyee ca afiima yo chihin ndii cha
vaha cha iy6 chi Nyoo. Ta cuahnu yo chihin ra
Cristo, cha cuvi ra nuu chi yo. 16 Ta cha cuenda
ra Cristo tandihi yo cha cuvi yo cofio fiuhu ra, iin

ri cuvi yo. Tari yihi tahan noo cofio fiuhu, ta saha

tyifio tahan tahan nu yihi tahan chi, yoso cuhva
tyifio cha tahan chi chij, ta tyicuan caa tyinyeé chi
chi cofo fiuhu, na coo vaha chi ta cuahnu chi, ta
tyicuan caa yoo, cuiii yo chi tahan yo ta tyinyeé yo
chi fu.

Nayivi chaa cha tahdn chi coo yo cha cuenda ra
Cristo
17Ican ihya cuvi cha chahi cuenda chindo, catyi
Sutu Maii yo. Ta cufii chi cha quichaha ndo. Ma
coo ca yo tari iy fiu fia fiohd nuu chi Nyoo. Vatyi
maa ri maa cha chifi tufii tondo chica xifii fiu.
18 Ta fia cutufii ifii fiu, tyi fiima fiayivi Nyoo iy0 fiu.
Vatyi fia chito fiu, cha cuenda cha ndava afiima fiu.
19 Na cahdn ca nuu fiu cha sacuvi fiu cha fia vaha.
Ta nacuhva cuenda fiu chi fiu chi cha quifii caa.
Cuaha xaan cha fia vaha quichi cuvi ifii fiu. 20 Soco
Nima tyicuan caa cutuhva yo. Vatyi fiima tyicuan
caa cuhva iy0 ra Cristo. 21 Tatu ndicha tyi chifij yo
cha cahan ra chihin yo, ta cutuhva yo cha ndicha
cha safiahara chiyo, 22ma coo cayo cuhva chiyo yo
quivi cuan. Vatyi chiyo yo fiayivi chahnu quifii caa.
Vatyi cha quichi cuviifii yo sandavifiaha chi chiyo.
23Nacuhva cuenda yo chi yo chi Nyoo na nasama
ra cuhva chicd xifii yo. 24 Ta nacoo yo noo fayivi
chaa chihin noo afiima chaa cha savaha Nyoo. Ta
cuvi yo noo fiu vaha cha ndicha ndicha, noo fiu
cachiiyo nuu Nyoo tari maa ra.

25Yucuan chaha ma cahan ca yo cuendu. Cahan
yo maa maa ri cha ndicha chihin tahan yo. Vatyi
#in ri Adyivi cuvi yo.

26 Tatu cuxaan yo, saha yo cuenda coto sacuvi
yo cha fia vaha. Ta suhva ri cuhva cuxaan yo. Ma

cuxaan yo ndiyaca. 27 Ta ma cuhva yo cuhva chi
ra fia vaha.

28 Ra cha tuhva suhu quivi cuan, ma suhu ca
ra vityin. Soco saha tyifio vaha ra chihin ndaha
ra. Tyicuan caa ta coo cha chii ra, tacuhva cuvi
tyinyee ra chi fiu cha chifiuhu chii.

29 Ma cahan yo cha quifii caa. Cahan yo, soco
maa ri cha vaha cha tyinyee ta sacuahnu chi fiu
chifii tuhun cahdn yo. 30 Ta ma cuhva yo tucuihya
ifii chi Tatyi Ii Nyoo. Vatyi chaha Nyoo Tatyi Ii ra
chiyo tarinoo tuiii ra tyaa ra afiima yo nyacua nya
quivi ndihi sacacu ra chi yo.

31Ta ma xaan cufii yo. Ta ma cuxaan yo. Ta ma
quihi tisihi ifii yo. Ma cana chaa yo siqui tahan yo.
Ma cahan uhvi yo chi tahan yo. Ta ninoo cha fia
vaha ma caca xifii yo. 32 Soco vaha fidyivi cuvi yo
chihin tahan yo. Ta cundahvi cufii yo nyehe yo chi
fu. Ta saha yo ticahnu ifii chi fiu, tari Nyoo saha ra
ticahnu ifii chi maa yo cha cuenda ra Cristo.

S

Yoso caa tahdn chi coo fidyivi yihi cuenda Nyoo

1'Yucuan chaha nanducu yo cuhva coo yo tari
cuhva iy6 maa Nyoo. Vatyi sehe ra cuvi chi yo.
Ta cufii xaan ra chi yo. 2 Vita cuvi ifii yo. Cufii yo
chi tahan yo, tari ra Cristo cufii ra chi yo. Ta tari
noo mbee luhlu cha tuhva tata sutu cachahara chi
Nyoo ta cha naha, tyicuan caa chaha cuenda ra
Cristo chi ra cha cuenda yo. Ta sii xaan cufii Nyoo
cha cuenda cha chaha cuenda ra chi ra.

3 Soco vityin cha cuvi yo fdyivi yihi cuenda
Nyoo, fia tahdn chi sacuvi yo cha quifii caa chihin

cofio fivhu yo. Ni fia tahan chi cha cahan yo cha
quifii caa. Ta ni ma nyiyo ifii yo. 4 Ma cahan yo
tuhun cha chahda ticahan nuu. Ni ri ma cahan
yo noo tuhun cha fiima ri tuhun. Vatyi fia tahan
chi cahan yo cha tyicuan caa. Soco cha nuu cha
cahan yo cha fia tahan chi, na nacuhva yo tyahvi
nyoo chi Nyoo. > Vatyi cha chito yo vatyi tandihi
fiu cha sacuvi cha quifii caa, ma quihvi fiu nu
nyacda haha ra Cristo chihin Nyoo. Ra iy6 chihin
fusihi ta flima fasihi ra cuvi, o fiu iyd chihin rayii
ta fiima yii fiu cuvi, fiiu nylyo ifii, ma quihvi fiu nu
nyaca fiaha Nyoo. Vatyi cha nyiy6 i yo tari cha
sacahnu yo xitohyo cuvi cuan. Vatyi tava xiin yo
chi Nyoo. 6 Ma cuhva yo cha sandavi fiaha fidyivi
chiyo chihin tuhun cha fia ndicha, tuhun cha fiima
ri tuhun. Vatyi tachi tufii Nyoo chi fiu cha fa

quichaha chira. 7 Ta ni ma cutahan yo chihin fiu
cuan.

8Vatyi chiyo yo nu fiaa ifii quivi cuan. Soco vityin
iy6 yo nu ndichin chihin Nyoo. Cachi coo yo tari
tahdn chi coo fiu chit6 tuhun Nyoo. 9 Vatyi Nyoo
sacundichin ra afiima yo tacuhva cuvaha afiima yo
ta sacuvi yo cha vaha ta cha ndicha. 10 Sanifii yo
cutuhva yo cuhva tahan ifii Sutu Maifii yo. 11 Ma
sacuvi yo cha nyacuvi fiu nyicu nu fiaa ifii. Vatyi
fahri cha vaha fiihi fiu chihin cuan. Soco sacoto yo
chi fdyivi tyi fia vaha cuan. 12 Vatyi cahdn nuu yo
cha cahan yo tuhun cha nyacuvi fiu cuan cha xehe
ri. 13 Soco quivi quita cha fiohé xehe nu ndichin,
tyicuan ta cucoto yo cha ndicha. Vatyi cha ndichin
Nyoo sanatuvi tandihi cha fiohd xehe. 14 Yucuan
chaha iyo nu catyi chi:
Yoho cha quixun, ndicuita mahifiu nu nyicu fiu

chihi chifia.

Ta ra Cristo cusacata ra fiuhu nu cuahun, catyi chi.

15 Yucuan chaha saha yo cuenda cuhva iy6 yo.
Ta ma coo yo tari noo ra soho. Coo yo tari noo
ra chitd. 16 Ma sacunaa yo quivi yo. Na cahan yo
tuhun Nyoo chihin fidyivi. Vatyi vityin quifii xaan
caa fayivi iy6 yo, ta fia naha ca iy6 yo. 17 Yucuan
chaha ma tondo xaan cohon ifii yo. Soco nandichi
Xifii yo cuhva cufii maa Sutu Mafi yo tyi sacuvi
yo. 18 Ma coho yo ndixi. Vatyi ican cuan sativi chi
yo. Soco cuhva yo na cunyaca fiaha vaha Tatyi Ii
Nyoo afiima yo. 19 Cahan yo chihin tahan yo soco
chihin cha sacahnu yo chi Nyoo. Cata yo salmo
cuenda ra. Cata yo yaa cha chaha Tatyi Ii chi yo.
Sacahnu yo chi Sutu Maii yo chihin cha tandihi
afiima yo. 20 Tyicuan ri nacuhva yo tyahvi nyoo
chi Nyoo Sutu yo cha cuenda tandihi maa, vasi sii
cufii yo, vasi nyehé yo tindoho. Nacuhva yo tyahvi
nyoo chi ra chihin sivi Sutu Maiii yo Jesucristo.

Nacoovahayo chihintahanyo cuendaraCristo,

catyira Pablo

21 Quichaha yo nu cahén inga tahan yo cuenda
ra Cristo. Vatyi sahd yo fidyivi chi ra Cristo.

22Nyoho fiuiy0 yii quichaha ndo cha cahan Sutu
Maiii yo. Ta tyicuan caa tucu quichaha ndo nu
cahan yii ndo. 23 Vatyi rayii ican ra cuvi nuu chi
Nasihi ra, tari cuhva cuvi ra Cristo nuu chi fiu yihi
cuenda ra. Ta suri maa ra sacacu ra chi yo cha
cuvi yo cofio fiuhu ra. 24 Soco tari tahan chi cha
quichahéd fiu yihi cuenda ra Cristo chi ra, tyicuan
caa cufii tucu chi cha quichaha fiusihi tandihi cha
catyi yii fu.

25 Ta rayii cuiii chi cha cufii ra chi fiasihi ra,
tari cufii ra Cristo chi yo cha yihi yo cuenda ra.
Ta chaha ra fiayivi ra cha catyi yo. 26 Tacuhva
vatyi sandundii ra afiima yo. Ndii afiima yo vatyi
nacatya ra quivi cha nachino ifii yo tuhun cahan
ra ta condutya yo. 27 Ndog afiima yo tari ndog
noo sahma, fia yacua ca chi, fia tiyi ca chi. Vatyi

ra Cristo sandundii ra chi yo cha cuvi yo fiu yihi

cuenda ra. Tacuhva cuvi nacuhva cuenda ra chi
yo chi Nyoo, soco vaha yo, fiahri ca cuatyi yo. 28 Ta

tyicuan caa tucu cuiii chi cha cufii rayii chi fasihi
ra, taricha cufiira chi cofio fiuvhu ra. Vatyi tatu cufii
ra chi fasihi ra, tari cha cufii ra chi maa ra cuvi
cuan. 29 Vatyi yori noo yo cha fia cufii nyehe yo chi
coflo fiuhu yo. Soco sacachi yo ta sacuihné yo chi
cofio fiuhu yo. Ta ra Cristo suri tyicuan caa sacuvi
ra chihin fiu yihi cuenda ra. 30 Vatyi cofio fiuhu ra
cuvi yo. Ta noo noo yo cuvi yo suhva cofio fiuhu
ra ta yiqui ra. 31 Catyi tuhun Nyoo: “Rayii sandoo
ra chi sutu ra ta chi sihi ra. Ta ndu iin ri ra chihin
fiasihi ra. Ta noo ri nanduvi fiu.” 32 Ta yuhu catyi
vatyi ihya cuvi noo tuhun xehe cha cahnu xaan.
Ta cufii chi catyi tyi ra Cristo ndu i#n rira chihin fiu
yihi cuenda ra. 33 Ta siin ri cufii tucu chi catyi vatyi
tahan tahan ndo cuiii ndo chi fiasihi ndo, tari cufi
ndo chi maa ndo. Ta nyoho cha cuvi ndo fusihi,
saha ndo fidyivi chi yii ndo.

6

1 Nyoho cha cuvi ndo sehe, tahdn chi cha
tyasoho ndo nu cahdn sutu ndo ta sihi ndo. Vatyi
cufii ndo chi Nyoo. 23 Nu tutu Nyoo nyad cha

xihna ri sacuvi yo ta nafiihi yo cha cucuhva Nyoo
chi yo. Catyi chi: “Saha ndo fidyivi chi sutu ndo,
chi sihi ndo. Tyicuan caa ta sii Xaan cuacoo ndo.
Tanaha xaan cuacoo ndo fayivi ihya”, catyi Nyoo.

4 Ta nyoho cha iy6 sehe ndo, ma nanducu ndo
cha cuxaan sehe ndo. Soco safiaha ndo tuhun
Nyoo chifiu, ta yoso caa quichaha fiu chindo ta chi
Nyoo.

5Tanyoho cha cuvindo musu, quichaha ndo chi
chitoho ndo siqui fiuhu fiayiviihya. Saha ndo fayivi
chi fiu. Quichaha ndo chi chitoho ndo chihin cha
nii ifii ndo. Tatu sacuvi ndo tyicuan caa, chi ra
Cristo quichaha ndo cuvi cuan.

6 Ma saha tyifio ndo cuhva cha nyehe ri chitoho
ndo tacuhva vatyi catyi fiu tyi vaha ndo. Soco saha
tyifio vaha ndo tari cha vatyi sacuvi ndo tyifio nuu
ra Cristo. Ta tyicuan caa sacuvi ndo cuhva cuiii
Nyoo chihin cha nii afiima ndo. 7 Chihin cha iy6
vaha ifii ndo sacuvi ndo. Tari cha saha tyifio ndo
nuu Sutu Mafii yo ta fiima nuu Adyivi. 8 Vatyi cha
chito yo tyi tahan tahan yo, an cuvi ri yo musu,
an flima, soco cutyiyahvi Sutu Maiii yo chi yo yoso
cuhva cha vaha cha chinyacuvi yo.

9Ta nyoho cha iy6 musu ndo, suri vaha coo ndo
chihin musu ndo. Ta ma sayuhvi ndo chi fiu. Vatyi
chito ndo tyi fia cahnu ca maa ndo cha nuu musu
ndo. Inuuri cuvindo nuu Nyoo ra cuvi chitoho yo
nya andivi. Vatyi maa ra fia cachira chi yo.

Tunyee ifii cha chahd Nyoo chi yo cha yihi yo
cuendara

10 Ta vityin sandunyee yo ifii yo chihin cha iin ri

cuviyo chihin Sutu Mafii yo. Vatyiiyd xaan tunyee

ifii chi ra. 11 Ta tari noo sindaro sahd cuenda ra
chi ra, tyicuan caa tucu yoo, nasaha cuenda vaha

yo chi yo chihin tandihi cha cuvi tyinyee Nyoo chi
yo. Tyicuan caa ta cuvi chasaha yo chi cuihna.
Vatyi nducu xaan ra cuhva sandavi fiaha ra chi yo.
12Tyicuan caa coo yo chihin tunyee ifii Nyoo. Vatyi
fima chihin Aayivi cafii tahan yo. Soco cafii tahan
yo chihin tatyi fia vaha cha fianyehé yo. Vatyiican
cuan cuvi cha nyacd fiaha chi fidyivi cha nyacuvi
cha quifii caa. 13 Yucuan chaha saha cuenda vaha
yo chi yo chihin tandihi cha cuvi tyinyee Nyoo chi
yo, tacuhva cuvi chasaha yo chi ra fia vaha naa
quivi nducu tiin ra chi yo. Coto cana cava yo saha
ra. 14 Tari noo sindaro fithi nanyad ra chihin noo
sincho yihi chichi ra, tyicuan caa fiihi cuinanyaa
yo chihin tuhun cha ndicha vaha. Tari cacu noo
sindaro vatyi tyad ra noo caa pecho ra, tyicuan
caa Nyoo cusacacu ra chi yo ndaha ra fia vaha,
tatu maa ri cha vaha sacuvi yo. 15 Ta tari natyihi
sindaro bota chaha ra ta nyatu tuhva ra cha cuhun
ra cuatyi, tyicuan caa cuatu tuhva yo chihin tuhun
Nyoo. Na sacoto yo chi fidyivi yoso caa nicoo vaha
fiu chihin ra. 16 Ta tari sindaro chasi ra chi ra
chihin noo caa tacuhva ma nafi nduva chi ra,
tyicuan caa cufii chi nachino vaha ifii yo chi Nyoo
tacuhva cha cuvi chasaha yo tandihi cha sacuvira
fia vaha chi yo. 17 Ta tari sahd cuenda sindaro xifii
ra chihin noo caa, tyicuan caa nacuhva cuenda yo
chi yo chi Nyoo, na sacacu ra chi yo. Ta naquehen
yo tuhun cha chahd ra chi yo. Vatyi tari noo mityi
Tatyi Ii ra cuvi tuhun cuan. Vatyi chihin tuhun
ra sahda ganaa yo chi cuihna. 18 Ta nyita ri cahan
yo chihin Nyoo. Ta Tatyi Ii ra cuatyinyee chi yo

tacuhva cacan tahvi yo chi ra. Ta cuacu ndahvi
yo nuu ra. Ta tyicuan caa cuatu tuhva ri yo. Ta
ma ndu uvi ifii yo. Tyicuan ri cacan tahvi yo
cha cuenda tandihi fiu yihi cuenda Nyoo. 19 Ta
nacuatu tucu ndo chahi, tacuhva vatyi fithi que
tuhun cahin. Ta ma yuhvi sacote tuhun ra Cristo
chi fdyivi. Vatyi ta cha naha fia chito fidyivi tuhun
ra. 20 Ta cha cuenda cha sacoté tuhun ra Cristo
fiohi vehe caa ihya vityin. Soco Nyoo tachi chii
vatyicahin tuhunra chihinranyicu vehe caaihya.
Cacan tahvi ndo cha cuende, tacuhva cuvi cahin
chihin cha fia yuhvi, tari cuhva tahan chi cahin.

TachiraPablo chira Tiquico tyi cuhunranunyicu

u

21 Ta ra Tiquico yafii yo, cunacatyi ra tandihi
tuhin chi ndo. Maa ra nii ifii ra sahda tyifio ra
cuenda Sutu Mafii yo. Ta cuifii xaan yo chi ra.
22 Tachi chi ra nu nyicd ndo tacuhva sacoto ra chi
ndo yoso caa iy6 ndi ihya, tacuhva ndunii ca ifii
ndo chino ifii ndo chi Nyoo. 23 Ta Nyoo Sutu yo
ta Sutu Maiii yo ]esucrlsto nacuhva ra cha taxi ri
coo afiima tandihi ra yafi yo. Ta na cuhva Nyoo
cha chino vaha ifii ra chi ra. Ta vityin suri Nyoo
nacuhva ra cha cufii ca ra chira ta chi fidyivi. 24 Ta
na nasoco ra chi tandihi yo cha nyita ri cufii yo chi
Sutu Mafii yo Jesucristo chihin cha nii ifii yo. Ta
nacuvi chi tyicuan caa.

